
ONOR. IMHALLEF
JOSEPH R. MICALLEF

Seduta tat-22 ta' Frar, 2006

Citazzjoni Numru. 2349/2000/1

Anna CARUANA
VS

LAFERLA INSURANCE AGENCY LIMITED bhala
rapprezentanta f'Malta ta’ L/oyd’s Private Motor
Insurance u b’degriet tal-15 ta’ Frar, 2002, giet ordnata
s-sejha fil-kawza tas-socjeta’ Lloyds (Malta) Limited

[I-Qorti:

Rat I-Att tac-Citazzjoni mressaq fis-27 ta’ Ottubru, 2000,
bil-pro¢edura sommarja specjali, li biha u ghar-ragunijiet
hemm imfissrin, l-attri¢i talbet li |-Qorti tisma’ I-kawza
sommarjament bid-dispensa tas-smigh, u li tikkundanna
lill-kumpannija mharrka thallasha Lm 1,100 bhala
kumpens ghas-serga ta’ karozza li kienet assikurata mal-
istess kumpannija mharrka;

Rat id-degriet tal-24 ta’ Novembru, 2000, li bih il-Qorti
(diversament presjeduta) tat lill-kumpannija mharrka |-jedd
li tithalla tikkontesta I-kawza;

Rat in-Nota tal-E¢¢ezzjonijiet imressqga fl-1 ta’ Dicembru,
2000, li bih il-kumpannija mharrka laqghet ghall-azzjoni
attri¢i billi galet li hija ma kellha I-ebda mandat mid-ditta
‘Lloyd’'s Private Motor Insurance”, li I-kawza messha
tressqet kontra Lloyds (Malta) Limited, u Ili I-ebda
kumpens ma huwa dovut lill-attri¢i ghaliex il-polza li tahtha
geghda titlob kumpens kienet vizzjata minhabba nuqqas
ta’ “full disclosure” min-naha tal-istess attrici, li xorta
wahda ghandha tipprova kif imiss li sehhet is-serga
minnha Imentata;

Rat id-degriet taghha (diversament presjeduta) tal-15 ta’
Ottubru, 2001, li bih il-kawza thalliet sine die;

Rat id-degriet tas-17 ta’ Ottubru, 2001, Ii bih il-kawza
regghet tgeghdet fuq il-lista tal-kawzi ghas-smigh;

Rat id-degriet tal-15 ta’ Frar, 20027 fuq talba maghmula
b’rikors imressaq mill-attri¢i fil-15 ta’ Ottubru, 2001, |i bih
il-kumpannija Lloyds (Malta) Limited issejhet fil-kawza;

Rat in-Nota tal-E¢¢ezzjonijiet imressqa mill-kumpannija
msejha fil-kawza fid-9 ta’ April, 2002, li biha laqghet ghat-
talbiet attrici billi qalet ukoll li I-polza kienet vizzjata, li trid
issir il-prova xierqa li tassew sehhet is-serqa tal-karozza,
u li -ammont mitlub mill-attric¢i kien ezagerat;

Rat id-degriet tal-10 ta’ April, 20023, li bih il-Qorti ordnat i
jsir il-glib tal-ordni li fih jitressqu |-provi, u dan fid-dawl tal-
ewwel e¢cezzjoni tal-kumpannija msejha fil-kawza;

Rat ix-xhieda mismugha quddiemha u wkoll il-provi
dokumentali mressqin;

! Pag. 16 tal-process
2 Pag. 24 tal-process
% Pag. 30 tal-process

Rat id-degriet taghha tad-29 ta’ April, 2003*, li bih hatret
lill-Avukat Maria Dolores Gaué¢i bhala Assistent
Gudizzjarju biex tigbor il-provi li I-partijiet kien ghad
fadlilhom iressqui;

Rat I|-atti kollha tal-kawza;
Semghet it-trattazzjoni tal-avukati tal-partijiet;

Rat id-degrieti taghha tat-23 ta’ Novembru, 2004, tas-17
ta Marzu, 2005, tat-23 ta’ Gunju, 2005, tal-15 ta’
Dicembru, 2005, u tas-16 ta’ Frar, 2006, li bihom halliet il-
kawza ghas-sentenza;

Ikkunsidrat:

i din hija kawza ghar-risarCiment taht polza ta’
assikurazzjoni.  L-attrici trid li |-kumpannija mharrka
taghmel tajjeb ghat-telf li garrbet meta |-karozza taghha
sabitha niegsa minn fejn kienet hallietha;

llli kemm il-kumpannija mharrka, u kif ukoll dik li ssejhet
fiktkawza xi zmien wara, jghidu li |-polza li bis-sahha
taghha I-attrici geghda titlob li tinghata |-kumpens, kienet
polza vizzjata, ghaliex l-istess attrici kienet naqgset i taghti
stqarrija shiha ta’ taghrif mehtie§ meta giet biex tassikura
I-karozza taghha;

[lli mill-fatti_li johorgu mill-atti tal-kawza jirrizulta li I-attri¢i
hija mart Edwin Caruana, izda zewdha kien halliha I-
ghada li tejgu. Qabel izzewget, fl-1983°, kien kunjomha
Bezzina®. Jirrizulta li fDiéembru tal-1992, l-attrici kienet
ressqget “claim” (ghalkemm b’kunjom xbubitha) dwar serqa
ta’ karozza ma’ kumpannija assikuratri¢i, liema “claim”
thallas’. ll-karozza kienet wahda tal-ghamla Fiat,
registrata E-5837. Dwar is-serqa kienet ghamlet rapport
mal-Pulizija®. Jirrizulta wkoll li fApril tal-1998°, I-attri¢i

* Pag. 96 tal-process

® Dok “CC1” fpag. 112 tal-process

® Xhieda tal-attriéi 31.5.2002, fpag. 56 tal-pprocess

” Xhieda ta’ Reno Debattista 31.5.2002, fpag. 52 tal-process
8 Dok “PV1”, fpagg. 110-111 tal-process

kienet harget polza ta’ assikurazzjoni dwar vettura ohra
taghha'® tal-ghamla Ford Fiesta, registrata IAZ-569.
Kienet polza tax-xorta “t.p.f.t.” (jigifieri, third party, fire &
theft) b’sehh mill-11 ta’ Novembru, 1997. Fit-18 ta’ April,
1998, I-attri¢i irrapportat li I-karozza msemmija kienet
instergitilna mill-Belt Valletta lejliet™ u nghatat kumpens
ta’ Lm 2,100 mill-assikuratrici taghhalz;

llli hija kellha karozza ohra tal-ghamla Volkswagen Golf,
registrata DAE-314, |i dwarha hija kienet talbet il-hrug ta’
polza ta’ assikurazzjoni fil-bidu ta’ Mejju, 19992, L-attrici
xtrat il-karozza bin-nifs fApril tal-1999'*. ll-polza nharget
b’effett minn dak inhar li mliet il-proposal form, jigifieri fl-4
ta’ Mejju, 1999'°, ghal zmien ta’ sena sat-30 t'April, 2000.
[l-polza nharget biex tkopri r-riskju ta’ “private car — third
party fire & theft” u dak inhar sar il-hlas tal-premium®®. Fil-
25 ta’ Ottubru, 1999, |-attri¢i ressqet rapport fl-Ghassa tal-
Pulizija tal-Belt Valletta fejn galet Ii ma sabitx il-karozza
fejn kienet hallietha msakkra lejliet'’. Dak inhar, l-attrici
kien ghad fadlilha thallas grib sitt mitt lira Maltin mill-prezz
tax-xiri taghha'®. Fis-26 ta’ Ottubru, 1999, I-attri¢i ressqet
‘claim” dwar in-nuqqas ta’ sejbien tal-karozza taghha mal-
kumpannija mharrka™;

lIli hija geghda titlob kumpens ta’ hdax-il mitt lira Maltija
(Lm 1,100), billi I-karozza baqghet gatt ma nstabet®°. II-
kawza nfethet f'Ottubru tal-2000;

llli, mix-xejra li hadet il-kawza, ma hemm |-ebda dubju li |-
kunsiderazzjonijiet ta’ dritt li jsawru |-kaz iduru mas-siwi
tal-polza tal-assikurazzjoni li nharget dwar il-vettura tal-
attrici. Kien sewwasew minhabba fhekk li I-Qorti, kif dak
iz-zmien presjeduta, kienet ordnat li l-ordni tal-gbir tal-
provi jingaleb. Dan sar ghaliex kien jaga’ fuq il-

° Dok “DW1”, fpag. 44 tal-process

% Dok “DW1”, fpag. 46 tal-process

" Dok “DW1”, fpag. 45 tal-process

12 Xhieda ta’ Charles Galea 27.2.2003, fpag. 71 tal-process
3 Dokti. “CG4” u “AC-8”, fpagg. 67-8 u 85 tal-process

* Dokti. “CG1” u “AC-1”, fpagg. 62 u 78 tal-process

% Dok “AC-2”, fpag. 79 tal-process

16 Pagg. 94-5 tal-process

" Dok “RV”, fpagg. 108-9 tal-process

8 Dokti “CG2” u “CG3”, fpagg. 63-4 tal-process

¥ Dok “ST”, fpagg. 121-4 tal-process

% Xhieda ta’ PC1218 Ray Vella 18.11.2003, f'pagg. 113-4 tal-process

kumpannija mharrka (I-istess bhalma kien jaga’ fuq dik
imsejha fil-kawza) i turi li kien hemm raguni tajba li
ghaliha I-polza ma kinitx tiswa,;

llli I-kumpannija mharrka u dik imsejha fil-kawza t-tnejn
iganglu I-kwestjoni li I-polza ta’ assikurazzjoni li nharget
dwar il-karozza tal-attri¢i waqghet ghaliex I-attri¢i nagset li
taghti taghrif shih u mehtieg qabel ma nhargitiiha |-
imsemmija polza. Huma jghidu li dan sar ghaliex [-attrici
nagset li tgharraf li, fokkazjonijiet ohrajn li graw gabel, hi u
zewgha kienu diga’ ressqu talbiet ohrajn ghal risar¢iment
sewwasew minhabba allegat serq ta’ karozzi. Huma
jghidu wkoll li, fl-istess zminijiet, zewgha kien ukoll ressaq
xi talbiet ghal kumpens fuq hruq ta’ karozzi li kellu
reqistrati fismu;

lIli huwa maghruf illi I-kwestjoni tal-invalidita’ ta’ polza ta’
assikurazzjoni tista’ titgajjem ukoll per via di eccezione,
bla ma l-assikuratur jehtieglu jiftah kawza ghal dan il-
ghan®'. F’kaz li johrog li kien hemm tassew xi ksur min-
naha tal-assikurat ta’ xi dmir li mistenni jwettaq tant il-
kuntratt tal-assikurazzjoni, I-effett ikun li I-polza taga’ minn
dak il-hin li jirrizulta I-ksur ’il quddiem;

llli |-kwestjoni tas-siwi ta’ polza ta’ assikurazzjoni
minhabba nuqqgas ta’ taghrif min-naha tal-assikurat hija
wahda mill-aktar mistharrga fil-gasam tad-dritt tal-
assikurazzjoni. Dan huwa gasam tal-ligi li jinbena fuq ir-
regola li, fil-kuntratt tal-assikurazzjoni, |-assikurat irid juri I-
oghla bona fidi (id-duttrina tal-uberrima fides). Huwa
minnu li l-obbligu li fkuntratt ta’ assikurazzjoni kull wahda
mill-partijiet trid turi I-oghla bona fidi fil-konfront tal-parti I-
ohra®’. lzda, mil-lat tat-talba ta’ persuna biex tinhargilha
polza ta’ assikurazzjoni, r-regola trid li jekk assikurat
(prospettiv) jonqgos li jaghti taghrif materjali lill-assikuratur
(prospettiv) tieghu dwar fatt li, kieku I-assikuratur kien
mgharraf bih, kien jiddetermina jekk it-talba tal-assikurat
ghall-hrug tal-polza tintlagax, dak in-nuggas iwassal biex

P A, PS 3.10.2003 fil-kawza fl-ismijiet Mario Mizzi noe et vs Mario Grech et noe
2 App. Civ. 5.10.2001 fil-kawza fl-ismijiet Carmel Bajada et vs Middlesea Insurance Co.
Ltd.

il-polza li tkun inharget ma titgiesx torbot aktar lill-
assikuratur,

llli tifsira c¢ara tal-prin€ipju li jghodd ghall-obbligu tal-
assikurat (prospettiv) li jistgarr dak kollu li huwa materjali
mal-assikuratur (prospettiv) tieghu tindika li “(a)n applicant
for insurance is under a duty to disclose to the insurer,
prior to the conclusion of the contract, but only up to
this date, all material facts within his knowledge which
the latter does not or is not deemed to know. A failure to
disclose, however innocent, entitles the insurer to avoid
the contract ab initio, and upon avoidance it is deemed
never to have existed.”® Taijjeb li wiehed izomm quddiem
ghajnejh li din ir-regola titkellem dwar (i) fatti (u mhux
sempli¢i fehmiet, suppozizzjonijiet jew opinjonijiet), li (ii)
jkunu materjali ghall-kuntratt, u li (iii) I-assikuratur ma jkux
jaf bihom jew mhux mistenni li jaf dwarhom. lIzda r-regola
msemmija ma tobbligax lill-applikant biex jistqarr fatt
materjali jekk kemm-il darba tali fatt inaggas ir-riskju
assikurat, jew jekk tali fatt huwa maghruf mill-assikuratur
jew li hu mistenni li jkun jaf bih, jew jekk I-assikuratur
jirrinunzja ghall-ghoti tieghu mill-applikant;

[lli, minbarra dan, huwa stabilit ukoll li d-dmir tal-istgarrija
tal-fatti kollha rilevanti min-naha tal-assikurat (prospettiv)
jghodd minkejja li dik il-persuna ma tkunx taf li ghandha
dak id-dmir. Huwa wkoll wiehed oggettiv, fis-sens |i |-
fehma tal-applikant dwar jekk fatt kienx materjali jew le ma
tiswiex biex tehilsu mid-dmir li jiddikjara I-fatt**. In-nuqgas
ta’ ghoti ta’ taghrif materjali, ukoll jekk minghajr hazen jew
gerq, isarraf dags nuqgas garrieq, biex iwaqqa’ s-siwi ta’
polgsa ta’ assikurazzjoni li tkun inharget f'¢irkostanza bhal
din®>;

llli b’fatt materjali ghall-finijiet tad-dmir tal-ghoti ta’ taghrif
shih, wiehed jifhem dak il-fatt li jwassal lil assikuratur
ghaqli u ragonevoli biex jagtaghha jekk jilgax jew le talba
biex johrog polza ta’ assikurazzjoni lill-applikant, jew, jekk
jilga’ dik it-talba, X’inhu I|-premium i lest li jitlob biex

2 3. Birds Modern Insurance Law (2" Edit, 1988), pagg. 81-2
*|n re Roselodge Ltd. vs Castle C.of A.(1966) 2 Lloyd’s Rep, 113
% p A. DS 26.10.2001 fil-kawza fl-ismijiet Alfred Parnis et vs Stephen Fava et noe

jassikura r-riskju involut. Il-fatt irid ikun ta’ siwi tali li I-
gharfien tieghu ikun ghajn importanti li twassal ghad-
decizjoni tal-assikuratur biex ikopri r-riskju assikurat.
Generalment huwa megqjus li kull taghrif li jintalab fil-
Formola ta’ Proponiment ghall-hrug tal-polza ta’
assikurazzjoni huwa taghrif ta’ fatti materjali®®;

lIli huwa mghallem li I-fatti materjali jistghu jolqtu kemm |-
aspett fiziku tal-oggett tal-assikurazzjoni u kif ukoll dak
morali. F’din it-tieni kategorija wiehed igieghed it-taghrif
dwar episodji mghoddija tal-grajja tal-assikurat (maghrufa
teknikament bhala “the insurance history” tal-applikant li
jkun)?’, jew taghrif dwar l-origini jew in-nazzjonalita’
tieghu, u wkoll fatti marbutin mal-kondotta kriminali tal-
assikurat. Tanht il-kappa tal-insurance history, wiehed
jinkludi kemm kazijiet precedenti fejn ma ntlagghux talbiet
tal-persuna biex tinhargilha polza ta’ assikurazzjoni, u kif
ukoll il-grajja ta’ “claims” maghmulin taht poloz ta’
assikurazzjoni pre¢edenti. Dan it-taghrif huwa ta’ siwi kbir
u jintrabat mad-dmir tal-applikant li jgharrfu lill-assikuratur
prospettiv tieghu?®;

llli fil-kaz ta’ assikurazzjoni personali ta’ proprjeta’, huwa
megjus materjali |-fatt li l|-assikurat jgharraf b’kazijiet
precedenti ta’ telf tal-ghamla li huwa jkun gieghed jitlob il-
hrug ta’ polza gdida dwaru®;

lIli ghalkemm il-Formola ta’ Proponiment m’hijiex il-
kuntratt tal-assikurazzjoni fih innifsu, hija meqjusa bhala
parti integrali minnu u ghalhekk kull dikjarazzjoni falza jew
taghrif inkomplet fiha qisha dikjarazzjoni falza jew mhux
shiha fil-kuntratt®;

llli l-attri¢i tishaq li meta marret biex titlob li tinhargilha
polza ta’ assikurazzjoni mill-kumpannija mharrka, hija ma
kinitx intalbet tghid jekk gattx kien kellha in¢identi dwar
assikurazzjoni qabel dak inhar. Hija tghid li kulma

% P.A. RCP 30.4.2002 fil-kawza fl-ismijiet Marco Tanti vs O.F. Golicher & Sons Ltd.
Z App. Civ. 9.2.2001 fil-kawza fl-ismijiet Salvu Briffa vs Walter Camilleri et noe
% p A. TM 3.10.2002 fil-kawza fl-ismijiet Joseph Mamo vs Joseph Grech et noe
® |n re Arterial Caravans Ltd. vs Yorkshire Insurance Co. Ltd. (1973) 1 Lloyd’s Rep.,
169
* p A. PS 28.4.2003 fil-kawza fl-ismijiet Emanuel Ciantar vs David Curmi noe

stagsewha kien kemme-il sena kien ilha ssug u jekk qgatt
kienet assikurata maghhom. Wiegbet ghal dawn iz-zewg
mistogsijiet, iffirmat u hallset®. B'dan, l-attriéi geghda
tghid li ghalhekk hija tat kull taghrif li ntalbet u ma nagset
bl-ebda mod kontra r-regola tan-“non disclosure”;

[lli minn qari tal-principji msemmija aktar gabel, ma jidhirx
li l-attrici tista’ tistrieh fuq dan l-argument. Id-dmir i |-
assikurat jistgarr kull fatt materjali i jista’ jkun rilevanti biex
l-assikuratur ragonevolment jiddeciedi jekk ghandux jilga’
talba biex johrog kuntratt ta’ assikurazzjoni jezisti b’mod
oggettiv, mhux biss jekk l-assikurat prospettiv iwiegeb
lejalment ghal kull mistogsija li ssirlu, izda wkoll billi jaghti
taghrif li ragonevolment jahseb li huwa materjali biex
isawwar il-fehma tal-assikuratur propsettiv |i jaccetta li
johrog il-polza. Dan jinghad apparti ghall-fatt li, meta
Sharon Micallef** kienet imliet il-proposal form fuq it-
taghrif li tatha l-attri¢i, hija kienet qeghda tadixxi bhala
mandatarja tal-applikant (jigifieri I-attrici) u mhux bhala
agenta tal-kumpannija assikuratrici®®;

llli wiehed jista’ jargumenta li, meta |-kumpannija mharrka
accettat li tassikura lill-attri¢i, hija kellha kull opportunita’ li
tfittex dwar xi episodji li l-istess attri¢i seta’ kellha gabel
taht poloz ohrajn. Dan l-argument jintuza b’qgawwa akbar
ilum  il-gurnata, meta t-taghrif dwar persuna
(partikolarment meta wiehed qed jitkellem dwar
assikurazzjoni ta’ persuna fizika) jista’ jinstab b’heffa fid-
data komputerizzati tad-diversi kumpanniji assikuraturi.
|zda I-kazijiet ta’ xi “claims” precedenti ta’ xi persuna taht
Xi polza ta’ assikurazzjoni m’humiex fatti notorji Ii I-
assikuratur prospettiv — partikolarment wiehed gdid ghall-
applikant — huwa mistenni li jkun jaf. Minbarra dan, in-
nuggas ta’ stharrig min-naha tal-assikuratur prospettiv ma
jnaqqgas xejn mill-obbligu tal-assikurat prospettiv li jaghti t-
taghrif shih mehtieg, meta jigi biex jitlob il-hrug favurih ta’
polza ta’ assikurazzjoni gdida. Min-naha l|-ohra, huwa
mistenni li I-kumpannija assikuratri¢i tafda lill-applikant u

*! Xhieda taghha, fpag. 58 tal-process

¥ Xhieda taghha 18.11.2003, fpagg. 115-6 tal-process
% App. Kumm. 7.10.1997 fil-kawza fl-ismijiet Lawrence Azzopardi et noe vs Joseph
Muscat et u App.Inf. 28.4.2004 fil-kawza fl-ismijiet Angelo Spiteri vs Citadel Insurance

p.l.c.

toqghod fuq it-taghrif li huwa jaghtiha fil-Formola ta’
Proponiment, u li ghandha tipprezumi li dak it-taghrif
ghandu mis-sewwa u huwa shih®*;

[lli I-fatt ukoll li I-kumpannija mharrka accettat minghand I-
attri¢i |-hlas tal-premium u harget il-polza relattiva ma
jfissirx li b’dagshekk il-kumpannija assikuratrici irrinunzjat
ghall-jeddijiet taghha li thassar il-polza jekk jirrizultalha li I-
applikant kienet nagset milli taghti taghrif shih u veru tac-
cirkostanzi kollha rilevanti, jew |i kienet irratifikat tali
nuggas meta |-fatti veri ma kinitx tafhom®;

llli, fil-kaz tal-lum, johrog car li l-attrici kienet involuta
fminn tal-angas zewg (2) “claims” ghal kumpens dwar
vetturi assikurati li kienu registrati fisimha gabel ma talbet
il-hrug ta’ polza minghand il-kumpannija mharrka
Jirrizulta li t-talbiet kienu saru mill-istess persuna, kif
jixhed in-numru tal-Karta tal-ldentita’ f'kull talba minnhom
li huwa l-istess. Wahda mit-talbiet kienet saret imqgar
tlettax-il xahar gabel ma hija talbet il-hrug tal-polza mertu
tal-kaz. Jirrizulta wkoll li, fil-Formola tal-Proponiment ta’
Mejju, 1999, l-attrici mhux biss ¢ahdet li matul I-ahhar sitta
u tletin (36) xahar qabel dak inhar kienet garrbet telf
assikurat fuq xi vettura, izda sahansitra iddikjarat ukoll |i |-
ahhar polza ta’ assikurazzjoni precedenti dwar xi vettura
taghha kienet ilha li ghalget aktar minn sentejn qabel.
Dan il-fatt huwa kontradett ghal kollox mit-talba i hija
kienet ressget dwar il-karozza li kienet irrapportat niegsa
fApril tal-1998. Hemm ukoll il-fatt li I-attri¢ci ma stqarritx li
I-karozza mertu ta’ din il-kawza kienet kisbitha bin-nifs.
Anzi, iddikjarat il-kuntrarju;

i jirrizulta li l-attri¢i iffirmat hija stess il-Formola ta’
Proponiment, u dan jidher li sar wara li I-Formola kienet
imtliet minn Sharon Micallef;

llli 1-Qorti tqis li d-diskrepanzi fit-taghrif moghti ma’ dak i
fil-fatt sehh jikkostitwixxi nuggas tal-obbligu tal-attrici i
tghid kollox u tiddikjara I-fatti kollha materjali. Tqis ukoll Ii,

* App. Civ. 14.5.2004 fil-kawza fl-ismijiet Salvatore Sammut vs Middle Sea Insurance

g)s.l.c.

P.A. GV 8.10.2004 fil-kawza fl-ismijiet Paul Baron et vs Thos. Smith Insurance
Services Ltd.

fuq il-bazi wahedha tan-nuqqasijiet i irrizultaw min-naha
taghha, lanqgas hu mehtieg li wiehed jistharreg jekk il-
kazijiet li seta’ kien involut filhom Zzewgha kinux ukoll fatti
materjali li l-attrici messha iddikjarat. In-nuqqgasijiet i
wettget l-attri¢i fuq il-fatti taghha proprji, matul iz-zmien
operattiv kopert bil-Formola ta’ Proponiment, huma
wahedhom xhieda tan-nuqgqgas ta’ full disclosure li hija
kienet marbuta li thares. Tali nuqqas jaghti jedd lill-
kumpannija mharrka u lil dik imsejha fil-kawza i jitolbu d-
dekadenza tal-polza u li jinhelsu milli jitgiesu marbutin
aktar biha;

llli, fid-dawl ta’ dawn il-kunsiderazzjonijiet kollha, I-
eccezzjonijiet dwar l-invalidita’ tal-polza jidhru misthoqqa;

Ghal dawn ir-ragunijiet, il-Qorti geghda taqta’ u tiddeciedi
I-kawza billi:

Tastjeni milli tqis aktar |-ewwel talba u dan fid-dawl tad-
degriet moghti fl-24 ta’ Novembru, 2000;

Tilqa’ t-tielet e¢cezzjoni tal-kumpannija mharrka u tilqa’
wkoll |-ewwel ecéc¢ezzjoni tal-kumpannija msehja fil-
kawza, u tiddikjara li I-polza ta’ assikurazzjoni invokata
mill-attri¢i kienet vizzjata u dan minhabba Ii I-attriCi nagset
li taghti taghrif shih u minnu dwar fatti materjali ghall-hrug
tal-istess polza; u, ghalhekk

Tichad it-talbiet attric¢i, bl-ispejjez kontra I-attrici.

Moqrija

< Sentenza Finali >

Pagna 10 minn 10
Qrati tal-Gustizzja



